
Publicaziuns dalla vischnaunca, jamna 29 

 
Damondas da baghegiar 
 
2021-1053.000 
Datum dalla publicaziun: 23 da fenadur 2021 
 
Ils patruns: Matterhorn Gotthard Bahn, Bahnhofplatz 7, 3900 Brig e Repower AG, Via Santeri 74, 7130 

Ilanz 
 
Il representant: Pini Swiss Engineers SA, Via Besso 7, 6900 Lugano 
 
Object:  Sanaziun generala dalla Via Prau e construcziun da novs parcadis,cparcellas 1596 e1598, 

Via Prau, 7180 Disentis/Mustér 
 
2021-1054.000 
Datum dalla publicaziun: 23 da fenadur 2021 
 
La patruna:  Claustra Mustér, Via Claustra 1, 7180 Disentis/Mustér 
 
Il representant: Claustra Mustér, Via Claustra 1, 7180 Disentis/Mustér 
 
Object: Nova surfatscha da magasinar, Via Raveras, parcella 3852, 7180 Disentis/Mustér 
 
2021-1055.000 
Datum dalla publicaziun: 23 da fenadur 2021 
 
La patruna: Serafina Sialm-Pally, Via Iert 4, 7186 Segnas 
 
Il representant: Lutz installaziuns SA, Via Raveras 30, 7180 Disentis/Mustér 
 
Object: Remplazzar il scaldament entras ina pumpa da calira d’aria, parcella 378, Via Iert 4, 7186 

Segnas 
 
Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damondas da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant. Disentis/Mustér, ils 23 da fenadur 2021 
 
Uffeci da baghegiar Disentis/Mustér 

 
Annunzias da baghegiar 
 
All’instanza da baghegiar ei sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau suandonts 
projects: 
 
Nr. 2021-2036.000 
Claustra Mustér, Via Claustra 1, 7180 Disentis/Mustér; engrondaziun da tschun combras per hosps e pigl 
internat, parcella 580, Via Claustra 1, 7180 Disentis/ Mustér. 
 
Nr. 2021-2059.000 
Pendicularas Mustér, Via Acletta 2, 7180 Disentis/Mustér; installaziun d’in cundrez fotovoltaic, parcella 3949, 
Via Soliva, 7180 Disentis/Mustér. 
 
Nr. 2021-2061.000 
Repower AG, Via Santeri 74, 7130 Ilanz; sbassament dils bischels, parcellas 2874 e 2882, Sut Gassa, 7180 
Disentis/Mustér. 

Nr. 2021-2062.000 
Hubertus Deflorin, Via Lucmagn 10, 7180 Disentis/ Mustér; sanaziun dil tetg: midar las tievlas en tetg da 
stuors, parcella 1574, Via Sax 1, 7180 Disentis/Mustér. 
 
Nr. 2021-2063.000 
Eugen Huonder, Via Run 4, 7180 Disentis/Mustér; remplazzament dalla porta garascha, parcella 601, 
Via Run 2, 7180 Disentis/Mustér. 
 
Nr. 2021-2064.000 
Baseli Jacomet, Via Crestas 28, 7183 Mumpé Medel; remplazzament dalla seiv, parcella 2172, 
Via Crestas 28, 7183 Mumpé Medel. 
 
Nr. 2021-2065.000 
Gion Jacomet, Via Cons-Su 1, 7180 Disentis/Mustér; sanaziun dil mir da sustegn, engrondiment dil parcadi e 
nova sulada, parcella 584, Via Cons-Su 1, 7180 Disentis/ Mustér. 
 
Disentis/Mustér, ils 23 da fenadur 2021 
 
Uffeci da baghegiar Disentis/Mustér 

 
Niev temps d’avertura – center da rimnada a Raveras 
 
Naven dils 16 d’uost 2021 vegnan las uras d’avertura dil center da rimnada a Raveras adattadas sco 
suonda: 
 
Negina survigilonza pil rumien da casa, exclaus rufids blocconts: 
 
Gliendisdis–venderdis     12.00–17.00 
 
Cun survigilonza e dismessa da rufids blocconts: 
 
Mesjamna      15.00–17.30 
Sonda       10.00–12.00 
 
Flyer cun informaziuns: 
L’entschatta d’uost retscheivan las casadas in flyer cun informaziuns en connex cul center da rimnada a 
Raveras, las informaziuns ein era indicadas sin la pagina d’internet www.disentis.ch.

 
Adattaziun dalla purschida dil center da rimnada a Raveras 
 
Naven dils 16 d’uost 2021 vegn la purschida dil center da rimnada a Raveras adattada sco suonda: 
 
Pupi: 
Vegn rimnaus al center da rimnada tenor las uras d’avertura sura numnadas. Las duas rimnadas entras la 
scola da Mustér restan vinavon (publicaziun mintgamai el «Fegl ufficial»). 
 
Rumien special, colurs: 
Rumien special sco colurs, diluent, lac, soluziun alcalica etc. ein da furnir ad interpresas specialisadas per 
quei intent resp. al vendider. 
 
Art. 33 dalla lescha davart l’economisaziun dils rufids. Medicaments, tissis, colur sco ulteriuras materias 
nuscheivlas astgan buca vegnir deponi ni deviai en la canalisaziun. Tals curdems ein da returnar als posts 
da vendita e da dismetter tenor las prescripziuns da Confederaziun e Cantun. 
 
Rufids da baghetg: 
Rufids da baghetg (sco. lenna, platttas da gep, isolaziuns etc.) derivonts da spazzadas da baghetgs, 
renovaziuns, sanaziuns, plazzals da baghegiar etc. ein da furnir ad interpresas specialisadas per quei intent. 
Art. 7 dalla lescha davart l’economisaziun dils rufids Rufids sin plazzals da baghegiar ein: 
 
a) Material buca tschuffergnaus sco tratsch, crappa e grep, il qual sa vegnir utilisaus senza restricziuns 
respectiv vegnir deponius sin ina deponia per material da scavament lubida. 

http://www.disentis.ch/

b) Restonzas da baghetg, las qualas san vegnir reutilisadas respectiv deponidas sin ina deponia per 
materials (Innertstoffdeponie). 
 
c) Rufids blocconts da baghetgs sco auters rufids, ils quals corrispundan buc allas sura categorias che ston 
vegnir sorti per ch’ei sappien vegni reutilisai, tractai ni deponi/barschai en in implont corrispundent. 
 
Art. 24 dalla lescha davart l’economisaziun dils rufids. Material che deriva da sanaziuns da baghetgs e 
restonzas da baghegiar sto vegnir rimnaus separadamein e reutilisaus. Restonzas che san buca vegnir 
reutilisadas ston vegnir deponidas en ina deponia da reactur, respectiv barschadas en in implont da barschar 
rumien. Igl ei scumandau da barschar restonzas da baghetgs. 
 
Rufids da baghetg ein da rimnar sils plazzals da baghegiar en recipients adattai ni da furnir ad 
interpresas specialisadas per quei intent, ed astgan buca vegnir purtai al center da rimnada a 
Raveras. 
 
Bien engraziament. 
 
Uffeci da baghegiar ed infrastructura

 
Ordinaziun da traffic, communicaziun ufficiala 
 
La suprastonza communala da Disentis/Mustér ha sin fundament digl art. 7 al. 1 e 2 - LItLTV – suenter haver 
risguardau la posiziun davart vischinas e vischins - adattau la signalisaziun «Scamond per vehichels a motor 
e motos» (sig. 2.13) per suandonta via da meglieraziun sin territori communal: 
 
Scamond per vehichels a motor e motos (sig. 2.13) 
Tabla supplementara: excepiu traffic agricol e forestal sco era igl access cun vehichels a motor grevs (naven 
da 3,5 t) tochen Flurs Sampaguita – Disentis/Mustér, via da cultivaziun Rieven, denter la Via Lucmagn e la 
Via Sontga Gada 2 707 976 / 1 173 146 e 2 708 307 / 1 173 340; 
 
1. Questa mesira duei evitar ch’ei vegni carrau senza basegns sin las vias da cultivaziun. 
 
2. La restricziun da traffic planisada ei vegnida approbadav ordavon entras la polizia cantunala a basa digl 
art. 7 al. 1 e 2 LItLTV. 
 
3. Objecziuns e posiziuns en connex cun las ordinaziuns da traffic previdas san vegnir inoltradas a scret 
enteifer 30 dis suenter la publicaziun alla suprastonza communala da Disentis/Mustér. Suenter l’examinaziun 
dallas posiziuns inoltradas decida la vischnaunca e publichescha siu conclus el «Fegl ufficial cantunal», 
ensemen cun ina indicaziun dils mieds legals per recuorer alla dertgira administrativa. 
 
Disentis/Mustér, ils 19 da fenadur 2021 
 
Suprastonza communala

 
 
Quitau per la fauna e flora indigena Curdems organics audan sin la deponia da verd a Raveras 
 
Preziadas convischinas e preziai convischins 
Adina puspei constatein nus ch’ei vegn dismess curdems organics (pastget/puma, fein bletsch, tschespet, 
cumpost, lenna, restonzas da matgs) e rufids da baghetg sin deponias illegalas (selvadias) agl ur da flums 
ed uals. Che rufids organics san esser in grond prighel per la fauna e flora locala essan nus magari buca 
pertscharts. Flurs e jarvas ord curtins ed orts en special ord il tenercasa cuntegnan restonzas che derivan 
ord tiaras exoticas. Quellas restonzas ein vegnidas enconuschentas sco neofitas inversivas. Neofitas 
inversivas surcreschan plontas ed jarvas indigenas e caschunan cheutras gronds donns vid fauna e flora 
indigena. Perquei audan curdems organics buca sin deponias selvadias, mobein al post da rimnada a 
Raveras. Exempels da talas jarvas ein la darvena gronda (Riesenbärenklau), l’ambrosia ed il badalestg 
(japanischer Knöterich). La darvena gronda sa caschunar plagas dolorusas (barschadas) ed il badalestg 
surcrescha entiras rivas da flums. Cun caschun da malauras vegn il tschespet allas rivas lavaus vinavon e 
las ragischs dil badalestg sederasan per liung d’uals e da flums per l’entira val. Cheu setracta ei mo 
d’entginas jarvas che han consequenzas remarcablas per nossa cuntrada. Buca tut quei che crescha e  

flurescha en casa e curtin ei cumportabel cun nossa natira e cuntrada. Deponias illegalas cunterfan buca mo 
alla legislaziun davart l’economisaziun dil rumien, mobein caschunan era gronds donns vid fauna e flora 
indigena. Nus appellein alla responsabladad da vischinas e vischins e supplichein d’observar las ordinaziuns 
en favur digl ambient. 
 
La vischnaunca dispona d’in bien concept per la rimnada da rufids da tut gener cun la plazza da rimnada a 
Raveras. Nus supplichein da far diever da quella pusseivladad. 
 
Suprastonza communala 

 
Controlla da habitonts 
 
Naschientscha 
Sara Potoku, naschida ils 12 da fenadur 2021, feglia da Kaltrina e Valon Potoku 


